
   Ял-йышăмăн калаçăвĕ ансат:

Аван тет вăл кăçал тырри ăнсан,

Хĕл каçипе çитсе тăрсассăн утă, —

Ĕни те сурăхĕ пулаççĕ тутă.



Ялти çынсен калаçăвĕ тӳлек,

Таçта, таçта шырас темест телей,

Тăван çĕрпе вĕсен пĕрлешнĕ çулĕ,

Унпа пĕрле кашнин ăс-халĕ, мулĕ.



Пĕр-пĕр ăсчах витлевлĕ ят парсан

Ăна кунта манмаççĕ нихăçан.

Хăшне-пĕрне кӳрет вăл чăн-чăн витĕм,

Сăмахĕсем куçаççе ĕмĕр витĕр.



Кӳрейтерсессĕн çилленес йăла

Ик-виç куна — пăтратмăн йăмăла.

Хуйха-суйха ялан пĕрле пайлаççĕ,

Ĕçчен çынна кăна сума сăваççĕ.



Ялти çынрăн вĕренмелли нумай,

Еткерлĕхре мĕн чухлĕ-ши юмах.

Йăх-неселĕм кунта çут кун курнишĕн,

Хăй тымарне вăл упрама пĕлнишĕн



Аваллăхри тăвансене тавах,

Тавах...

  